
తావిమలాంగి భూషణవితానము జూచి కలంగి యాదశ

గ్రీవు వధింతునం చనవె కిన్క దలిర్ప ము...

	చ.	
అతిబలుఁ డైనవాలి తనయాలిని గైకొని బ్రోచుటెల్ల వి

శ్రుతముగఁ జెప్పి చెప్పి రవిపుత్రుఁడు కుందినఁ దేర్చుచు న్మదో

ద్ధతుఁడగు వాలి ద్రుంప శపథం బొనరించితి వౌ బలాఢ్య యా

శ్రితజనపోషణప్రవణశీలివి గావె ము...



	 123





	చ.	
అవనిధరోపమానమగు నచ్చటి దుందుభికాయ మంఘ్రిచే

భువిఁబడఁ జిమ్మి లీలగతి భోరునఁ దాళము లేడుఁ ద్రుంప నా

రవిజుఁడు వింతచే బొదలి ప్రాంజలి యై వినుతింపఁడే మహా

హవజయ నీదుశక్తిఁ దెలియంగఁ దరంబె ము...

	ఉ.	
శ్రీవర నీయనుజ్ఞఁ గొని చివ్వునఁ దాఁకిన వాలి యుగ్రుఁడై

చేవ యడంగ మోది పడఁజిమ్మఁగ స్రుక్కుచు వచ్చి “యోత్రిలో

కావనశీల నీకు దగునయ్య యువేక్ష" యటంచు వేఁడ సు

గ్రీవుని నాదరింపవె సఖిత్వము మీఱ ము...

	ఉ.	
మెండగు పూలదండ నిడి మిత్రసుతుండు ధరించి మించి బ్ర

హ్మాండము నిండ నర్చుచు రయంబున బిల్చిన వచ్చి వాలి యు

